
AUTOPOÉTICA EN MOHICANIA 

Se o vello Deus para-se solitário nun hotel tentaría 
recompoñer a magna burrada nun poema. As radios 
incorporadas a · cabeceira das camas dos hoteis son de 
pésima calidade e non emiten música celestial. 

O Demo vai rio arriba e asombra-se de que as ca­
sas de antes tivesen portas as maríñas. A corrente 
arrastra ilustres cadáveres pero non hai tempo para 
chora-los porque a viaxe conduce con vértigo ao co­
razón do bosque onde os meus danzan felices sobre 
a fame e a sede, sobre as cinzas. 

Trata-se, pois, dun acto divino e diabólico. Roubar­
He a palavra a Deus e quitar-He a razón ao Demo. 
Xogar cos elementos xenuinos, coas cores primárias, 
sobre o espacio da mais radical soedade. A -poesia debe 
ser ir pisando os talóns ao ronsel dunha estrela desde 
o pátio de luces, mentres se escoita o son dos tam­
bores de Cabo Verde no Atlántico norde. 

Son de aqui e non me é indiferente. Canto en 
1tlobicania, no impaís, entre un Estado de guardas e 
outro de guardinhas. Sinto-me vello. Século s e sécu­
los . ¿Que será o que me leva, con novo s foIgos, as 
praias do Oeste? 

MANUEL RIV AS 

A Coruña, 23 de xuño de 1985 


